Declaracion sha Naciones Unidas taah jalaah ah derecho oh fuu faa mii

Ah ji 1994, ah asamblea General jo sha Naciones Unidas maah a 8 de agosto muu sha
jalaah fuu faa mii. Ga’ maah ah looh jon laah fiioh shiala udih yai laah koon fuu. La jon
eh liin ah goo jon shiu la dzein jalei tsa’ tafii. Jalaah ‘voh nii jaantsa’, naah joontsa’
‘vbh sha’ laah jon kuoi in jalaah ah goo niganguiih laah jei.

Ah shin shafoo ah ga li muu sha fuu faa mii koon ah looh ga laah vii jalaah li jmaah ja
leih tsa fuu faa mii koon ah looh lilaah dzein shiu. Joon li lakain’tsa joon dzin ju réo
koon fuu kashiaa. Juu sha fuu faa mii ah shin la toi unkwi.

Ah 2008 jin sha mii muuh sha tsa faa mii dzein la toi unkwi. Shin shafoo jo kuoi’in mii
shi vona ‘in mii dza’ unkwi inm6o jalaah ah tuitsa’ naah ah jo kuétsa’ iin mii naah
ee’tsa’ jalei shui mii jon jo iin.

Ban ki-moon, Secretario General de las Naciones Unidas
Juu ga jin kuan sha muu sha fuu faa mii la toi unkwi, 2008



INTRODUCCION

Ah derecho galii fuu faa mii vdo ngo, ga’ laah vii jin 70, mo ga’ maah subcomisién para
la prevencion de discriminaciones y proteccion de las minorias del consejo
economico y social , organo principal de la ONU, ga jin ah naah undza'tsa’ jalaah fuu
faa mii.

Mo ga dziin ah looh, jo ga laah dziih informe Martinez cobo, jon ga joon je jin 1981-
1984 jon ga maah ah grupo sha jalei tsa faa mii.tai tsa independiente jon ah jin 1982
ga maah organo subsidiario. Ah jiin 1985 ga laah vii maah moo ji taah derecho sha
fuu faa mii jon ga’ i'moo ah jin 1994 ah comision de derechos humanos de la ONU.

Koo jin ga ngiih, jon shiiutoo’ ga lii la tai tsa ga maah ja la derecho oh fuu faa mii.
Laah jon mooh ga’laah vii a ga’ tain jain tsa in ngoo mooh representar jalei tsa fuu faa
mii ah grupo looh ga’ la dzii “conclave indigena”.

Ga nguiih yiah jin joon la dzaa derechos sha fuu faa mii ah 13 septiembre jin 2007 ga
ih'mooh asamblea general a 61 sesion ga’ maah.

Ah declaracion sha fuu faa mii ga’ maah |li siin jalaah juu dzein laah koon fuu faa
mii. Maah tsa ja laah derecho sha fuu, reto feeh shafooh ja lei tsa dzein lah t6i unkwi.
Ah comision Nacional sha desarrollo sha fuu faa mii (CDI) naah lah fii jalei tsa faa mii
ah ju taah ah derechos sha fuu faa mii joon jo in li maah a go vii'sha tsa.

Ah declaracion sha fuu faa mii jin ah shinméh ja la juu dzein la koon fuu faa mii maah
tsa jalaah derecho sha fuu reto feeh sha ja lei tsa dzein la t6i un kwi.

Ah comisién nacional para el desarrollo de los pueblos indigenas (CDI) vaah li maah
fuu faa mii shin moo ah nalaah kwioo juu taah a derechos sha fuu faa mii joon ga’laah
vii sha ja lei fuu faa mii. La joon lli tsa’'too’ mooh ga’ kuo juu sha’ ah ga’ li alooh.

Luis H. Alvarez Alvarez
Director Gral. De la
Comision Nacional para el Desarrollo de los pueblos Indigenas.



Declaracion sha Naciones Unidas sha jalah derecho oh fuu faa mii :

Ga maabh jin la faa ah moo ji sha naciones unidas, koon alooh naah utinméoh juu taah
ah ji looh .Faah ja laah fuu faa mii koon rémooh joon la jon jmeeh shinmooh lii la koon
fu koon tsa’.

Ja la fuu dzaah shiinli laa t6i unkwii naah nooh fuu mein shinmooh ah dzaah. Ja leih
in faah mein shinmooh lli tsa in dzein jo in shin gdi.

Mi meintooh ja laah Derechos oh fuu fa mii na jo eh liin jo eh meintsa’ ih.

Ku dzii ja laah a nig a nguiih fu la jei ja laah vod a ni mooh ah ojo lii va a kuan fuu la
dzein.

Shin LU ah la fi tsa ja laah derechos oh jalei fuu faa mii oh fu ah tii vod, tii kuu koon
e kuu lo li maah tooh. Ta laa ah lo unkoon laa dzein.

Ma ah ahloo kio la dzein shii kon ja ‘a fuu dzaah la t6i un kwi.

Shinmooh la ni a derechos oh jale; familia koon fuu faa mii, naah unkuain joon, naah
undzaa’, jon naaah fii tiin j6 derechos oh shui.

Naah laah fii jalaah juu ga’dziin mooh ga’ Ii a derechos oh ja lei fuu faa mii joon
shinmooh laah fii laah t6i unkwi ah loo.

Jalaah ah ni maah ah dzein shiiu koon jalei mooh a laah feeh ah dzein ja lei fuu faa
mii kon tsa dzein go tsa.

Kwio ah faa ji sha’ Naciones Unidas, ah ni dziin koon fuu faa mii.

La joon a jin programa de accion de Viena faah jalaah li maah ah laah oh jalaah

naah. Jon jo liliin jalaah ah gooh ah ni ga’ ngii la jei. Jalaah ah ju taah ah ni ji sha
declaracion na la jamooh liin ah faah ji ah ni dza’.

Loo faa jalaah a derecho oh jalei tsa fuu faa mii jalaah a faa naah maah tsa untiin jin
laah faa ni ji sha Derechos Humanos.

Art. 1 koo

Jalaah fuu koon la jain tsa naah ah dzein shiiu, naah oh jalaah a derechos fa ni ji sha
derechos humanos .

Art. 2 tuu

Jalaah fuu koon tsa faa mii lii libre jon koon rémooh koon fuu kashia, jo in li maah ei’ih
tsa faa mii.



Art. 3'ni

Jalaah fu faa mii lioh shiutoo’ fuu goo, yamooh naah noo’ shiala unkuan, laah jon na
maah too fuu goo.

Art. 4 shiu

Jalaah fuu faa mii li shu’too yai, laoh ih nooh shiala in meitoo, jin laah nei fuu goo.

Art. 5 Aaah

Jalaah fuu faa mii li maah jin laah yai too fuu, Ii" maah ah la dzein shiiu kuan’sha tooh
ah naah maah fuu goo.

Art. 6 Adu

Ja lei tsa naah oh mooh ji sha’ shia ni la dzein’ (nacionalidad).

Art. 7 yiaah
1.- jalei tsa fuu oh derecho ah laah dzein, laah jon jo eh gooh li lin jiin la dzein.

2.- jalaah fuu faa mii naah Ui libre, jo in li maah a gooh
vii sha. Jo in li kain shui sha jon dzajei lashia.

Art. 8 jhaah

1.- Jalei fuu faa mii oh derecho ah jo jaa’tsa jalaah ah tradicion dzein fuu gooh.

2.- Estado naah maah utiin jo kuo liin’tsa faa mii jalaah a gooh, ah laah faa ni ji loo
Jo kuo iin jalaah ah dzein laah koo fuu

Join kdi jan ja laah ah oh, laah joon ‘v6h sha.

a)
b)
c¢) Jo in koi voih’ laah nei, join li maah ah jo shin ju sha’.
d)
)

Join li jan jalaah ah dzein shiidzaih.

e) Joinli faagooh vii sha jalei tsa faa mii, jo in li meih ih ah gooh.

Art. 9 jAiu

Jalaah fuu koon tsa naa taan koon koo fuu naah jin jalaah ah tuifuu tain koon jo in li
jan derecho oh.

Art. 10 yaah



Jo in li v6ih’ shi’'dzai’ fuu la nei naah fiioh jon naah Aiih la kua v6’na ga ih’ voi la nei.
Jon li muuh tun’ tsa’lin ‘vdh la gavéi vo ‘na ligui.

Art. 11 Yaah koo

1.- Jalaah fuuli meitoo” tradicion sha’ kuo’vbh ah oh jalaah ah dzein jonjo
kuo’ in’, jo in li maah ah gooh viih sha .

2.-Ah estado naah joon ‘véh joinli maah ah gooh koon ah oh naah shii’oh ja
laah ah gooh ni mei’ih fuu.

Art. 12 Yaah tuu

1.- Jalaah fu lii jmaah ah unkuain jalaah tradicion jo kuo injalaah ah dzein, jon
laah fii tsa’ jalaah ah oh fuu gooh.

2.- Ah estado naah jmaah koondzaah tun Jalaah ah oh tsa fuu faa mii jalaah
ah mooh taoh laah nei. Koon ja la ah a ni oh Ii tsa kdii.

Art. 13 Yaah 'ni

1.- Jalei tsa faa mii naah eeh jalei shui mii, Jon jo kuo in mii sha’ ju sha tsa ka®ii lii.
Jon li laah udziih fuu sha shiala inmooh laah Jon kuo'véh sha Jo kuoi in mii sha.

2.- Ah estado naah u 6mooh jalei tsa fuu naah kuomooh jaintsain jin jalaah ah
jo 0Oidziih tsa faa mii vona eh juu naah dziin kuan sha juu dzein laah koon fuu .

Art. 14  Yaah shiu

1.- Ja laah fuu faa mii lii jmaah ah et tsa’ juu mii sha li naih tafoo faa mii jon jo in mii

sha’.
2.- Ja lei shui faa mii ah timooh udzaah jalaah ah in.

3.- Ja lei shui faa mii koon fuu sha jo nei fuu gooh naah u dzaah kuan sha mii sha
naah ah untimooh jalaah ah faah looh.

Art. 15 Yaah naah

1.- Jalaah ah tii fuu ah dzein fuu faa mii naah toon niji jon kuola fii ja lei tsa jon jo
in.



2.- Ah estado koon jalei tsa faa mii naah dziin koon kamooh Jon jo kuo inmooh
ja laah ah gooh ni ga’ Ii laah sha la jei.

Art. 16 yaah idu
1.- Jalah fuuli kuo ah dzein koon mii sha jon lio'oh dzatai’ kon in

tsa jo faa mii laah kain laah kuotsa’ informacion laah dzii medio sha
comunicacion.

2.- jalaah medios sha comunicacién naah faa eh dzein la koon fuu faa mii jon naah faa
ju ‘jo, naah kuo faa tsa fuu eh dzein la koon fuu.

Art. 17 yaah yiaah
1.- Jalei tsa koon fuu faa mii oh derecho meitoo jalaah ah tii tsa mooh too la t6i unkwi.

2.- Jalei tsa na udémooh jalei shui jo li maah shui too ih ah foo I’bui ah jo kuo udzaah ji
sha jalei shui shinmooh jo tiuh ji sha.

3.- jalei tsa faa mii jo lii vaah in maah ah gooh sha, la jon too mooh,koon ih’ leih koon
rémooh ‘tsa.

Art. 18  yaah jAaah

Jalaah fuu shinmooh ju sha jon li naih jan tsa in faa viih sha’ v0 ‘na eh ju na li dziin
kuan sha jon li maah niu jus ha.

Art. 19 yaah jilu

Jalei tsa naah ukoon in tsa faa mi vdna naah maah jalaah eh undzui fu gooh naah
dzinmooh koon tsa k&i in kuo fuu.

Art. 20 vyiah

1.- La koo fuu lii naih tsa’tooh shaa li jin shiala in dzein fuu gooh lii maah too jin laah
koisha.

2.- jalaah fuu tafiii jo eh oh naah fAiimooh eh koon li dzein jon’ jo in fuu gooh.



Art. 21 yiah koo
1.- Jalaah fuu lii maah ah la dzein shiiu naah ah udzaah naah maah too’ naah la oh la
li muusha’naah unshdu laah nei.

2.- Naah laah dzein shiiu jalei tsa faa mii in tsa koi,tsamuu, samii, shui la jon tsa lii
jmoovuuh. Koon témoo naah jo'tsa shiala dzein in tsa lo fuu gooh.

Art. 22 vyiah tuu

1.- Jalei tsa koi,tsa muu,samii,shui,tsa lii jmoovuu hin tsa looh tii jalaah ah faa ni ji
sha derchos humanos.

2.- Jalei tsa’too koon fuu faa mii naah uémooh tsa muu koon shui jo eh kuo liin ah
gooh.

Art. 23 yiah ‘ni

Jalaah fuu lii jmaah jin la koisha jalaah recursos tui jon li shiitoo’ shiala meitoo’. Li
muuh a lii ‘nih ah la dzein tamuuh fuu gooh.

Art. 24 yiah shiu

1.- Jalaah fuu lii maah muuh sha’ koon onuu lii uémooh jalaah onuu la joon jonuu,
jalaah ah dza’ fuu gooh. Lii ‘ih servicio sha salud jo in koi jan naah jalaah ah oh
derecho.

2.-Jalei tsa faa mii lii meitoo’ jalaah ah shiu jalaah a dza’ naah uémooh_ ah derecho
ah ooh.

Art. 25 yiah Aaah

Jalaah fuu oh fu’ meitoo’ jalaah ‘voh, muu’iii la joon jalaah ah kashia ah naah fuu
gooh, naah uémooh jon saah ah meitoo’ jalei shui ina kuan.

Art. 26 yia fAtu
1.- jalaah fuu oh fu’ meitoo’ jalaah “voh ah oh ka’ Iajei.

2.- Jalaah fuu li meitoo’ ‘véh ah oh ah nigalooh lakain la na fuu sha.



3.- Jon tsa’'too’ naah uémooh jalei tsa faa mii naah Aimooh ‘véh sha’a, jo in li jan naah
laah fiii shiala dzein shiala tui la koon fuu.

Art. 27 yiah vyiaah

Naah li juu koon kamooh sha lakoon fuu faa mii naah la kwio jalaah tradicion koon
costumbre oh jon in li jan ‘véh sha shiinli ju sha naah Aiooh mi koon ‘ih.

Art. 28 yiah jfAaah

1.- Jalaah fuu li'oh koon uvoo shi'tsa sha jalaah ah nigaa jantsa’.Naah fiii shiala maah
jo in kéi jan jalaah ah oh.

2.-jalaah fuu naah Aiih jinla shin ‘voh sha lii Aiih ‘voh lii Aiih kuu jin laah shin ah
gajan’tsa.

Art. 29  yiah jAdu

1.- Jalaah fuu lii udmooh ‘véh sha joon nah laah fii shiala li ah joiin jalaah ah dza’ fuu
gooh.

2.- Jo kuoi ya'tsa jalaah a shiih ah dzaiih ni kuo ‘véh. Naah fiih tsa fuu ah mooh tsa.

3.- Tsa’too’naah maah jalaah ah u®mooh jalei tsa, naah jan jalaah ah kuoi maah viih
jmoohvuuh.

Art. 30 yayaah

1.- Jo kuoi tsatai laah fuu gooh tsa faa mii jei naah laah fio jon li tsatai li muuh tsaliin
fuu gooh véna in.

2.- Naah dziin koon kaamooh vdna meitoo’ fuu gooh tsa faa mii ah tsatai laah .

Art. 31 yayaah koo

1.- Naah uémooh jalaah tradicidon sha, jalaah cultura, jalaah onuu, jalei jonuu, jalaah
ah dzein fuu gooh jon jo kuoin.
2.- Naah uémooh jalaah jon jo kuo in jalaah a dzein.

Art. 32 yayaah tuu

1.- Jalaah fuu faa mii li maah shiala in meitoo’ ja laah kuo ‘voh sha.
2.- Naah laah fii fuu faa mi vona in meitoo’ kuo ‘voh sha naah i'mooh jei jon li in” maah
too’ .



3.- Naah jon’tsa fuu faa mii jalaah ah gooh niga nguii naah kuotsa’ ih jalaah ah meitoo’
jon jo tsa’ngui ah gooh kuo ‘véh sha.

Art. 33 yayaah ‘ni
1.- Fuu faa mii li tain koon shiala inmooh jin la tradicion koon costumbre a tui. Jo in

kuoi jan laah dzein.
2.- Jalaah fuu li maah laoh yaii jin laah in dzein gooh.

Art. 34 yayaah shiu

Jalah fuu li maah laah fii tsa’ shiala mooh laah dzein fuu gooh ah costumbre koon
tradicion oh voéna koonr6 koon norma sha derechos humanos dza la t6i unkwi.

Art. 35 yayaah faah
Laah oh tsa fuu li jin shia laah maah too’ jalei tsa’ dzein fuu gooh .

Art. 36 yayaah fillu

1.- Ah fuu naah jmein shiin kuo ‘voh li fei yaih li maah too’ laah oh ih laah jon li
mah too’ koon fuu kashia.

2.- Jalei in tsa unkoon ah dzein shlulaah koon fuu naah maah kuo maah too’ lach
fuu naah jmein shiin kuo ‘voh.

Art. 37 yayaah yiaah
1.- Jalaah fuu oh derecho ah li reconocer jalaah ah juu dzii laah jon tratado mooh
koon tsa’'too’ naah maah respetar jalaah juu gadziin kuan sha fuu.

2.- jalaah ah juu taah nii ji looh jo eh mooh vaah ah jo liin tsa’ juu sha’ tsa faa mii iniih
maah tratado koon tsa'too’ naah li respetar derecho sha.

Art. 38 yayaah jhaah

Ah estados in ukoon fuu faa mii naah maah ah tsa’tinméo jin laah faa ah declaracion
looh.

Art. 39 yayaah jitu

Naah ukoon tsa’ laah koon fuu faa mii in jo oh, koon cooperacion joon li utiin ah
derecho faa nii declaracion looh.



Art. 40 tuu looh
Jalaah fuu oh derecho ah unkoon tsa’ jalaah ah dzein koon estadolaah jon koon tsa
joon

Art. 40 tuu looh
Jalaah fuu oh derecho ah ukoon’ tsa’ jalaah ah dzein koon estado laah jon koon tsa
jo dezein shiu jalaah ah gooh niiga ngui naah lii laah moonooh jalaah ah dzein.

Art. 41 tuu looh koo

Ah organo koon organism oh naciones unidas laah jon ah organizaciones kashia
naah maah ah li jin laah faah ah ni declaracion naaah li movilizacion jon naah maah
coperacion sha jalei tsa faa mii jon naah dza'tai jalaah fuu kon asunto ah oh.

Art. 42 tuu looh tuu

Naciones unidas koon organo sha laah jon foro permanente para las cuestiones
indigenas koon organismo especializado ah naah sha laah nei, laah jon estado naah
maah promover ah naah tsa'tiin jin laah faa ni declaracion jon naah j6 ah Ii jin laah
faah ni ah moo ji looh.

Art. 43  tuulooh ‘ni
Ah derecho ni laah kwitsa’ ah ni delcaracion jin shiala kuoi laah dzein tsa’ jo in kuoi
mein ih naah jon ah laaah dzein shiu fuu gooh jalei tsa faa mii laah t6ih unkwi.

Art. 44 tuu_ looh shiiu
Jalaah ah derecho faa ni declaracion koon ih li sha tsa muu koon sha itu faa mii.

Art. 45 tuu looh jiaah

Jin koon ah faa ni ah declaracion jo li vaah itsi’ ah jo shin ah derecho oh fuu faa mii
nanooh uvéo ah nogui laah oh.

Art. 46 tuu looh Adu

1.- Jalaah ah faa ni ah ji looh jo li vaaah in estado fuu uvo tsa ah in maah ah
contrario jin laah jin ni carta sha naciones unidas jo kuo fu’ vaah in maah ah gooh
sha fuu kashia jo li ah jaan kuo ‘voh sha’ fuu kashia.

2.- Jalaah ah derecho faa ni declaracion naah li respetar ah derecho kon libertad oh
laah jaintsa’ ah derecho faa looh [i sujeto ah limitacion maah ley . koon ah looh li
garantizar ah derecho koon libertad oh tsa jon li unkoon jalei tsa.

3.- Jalaah ah faa ni declaracion naah li interpretar koon arreglo ah principio sha
justicia koon democracia ah dercho oh jalei tsa dzein unkwi ah koon réo lui tsa ah jo
in li maah ah gooh vii’ sha’ naah maah jin laah faa ah ni declaracion.



Looh gamaah Ministra Socorro Rovirosa, representante permanente alterna de
Mexico shanii Organizacion Sha Naciones Unidas (ONU) ah dzi Nueva York, EUA,
kuansha ah gakoon ah asamblea general sha ONU ah declaracion sha derecho oh
fuu faa mii.

Yia Tsa'Too’:

Ah delegacion sha Mexico mooh celebrar ah avance maah ah asamblea ga’ ih mooh
instrumento maah ah ni oh derechos jalaah fuu faa mii.

Tsa'too’ sha SHAJMUU maah ah shiin sha foo’ jalei tsa faa mii dzein gooh. Ni
shaan ah ti Tuu Cien jin sha Independencia sha Mexico , mooh reconocer jalaah fuu
faa mii dzein looh.

Koon in looh ga laah vii ga laah dzaah jalaah fuu faaa mii ih oh mooh ah dzaah
jalaah instituciones social, econémica, culturales y politicas.

Mexico mooh 6idziih jin laah faa looh shiala kuoi meito tsa faa mii ah declaracion ga
maah :

1.- Ah derecho oh jalaah fuu faa mii ah li shiitoo’ yai ah faa ni articulo ‘ni, shiu
koon jfiaa sha declaracion nah li jin laah faa ni constitucion jon jo in unidad dzein laah
jon koon kuo ‘véh sha.

2.- Ah faa ni articulo yiah filiu, yiah yiaa, yiah jiaah sha declaracién faa kuan sha ah
kuo ‘v6h sha shiala in maah jo kuoi vaah ah maah jin laah faah carta magna laah
jon leyes en la materia koon derechos adquiridos sha terceros. Ah articulos yiah
yiaa, yiah jAiaah [i supeditado ah marco juridico nacional.

3.- Jalaah derechos faa ni declaracion |[i sujeto a principio general sha
constitucion, naah li respetar garantias sha laah jaintsa’, derechos humanos, naah
undi'tsa’ tsa muu jon jalaah ah derecho tsa muu kon tsa Adu koon rémooh.
Mamooh lai.

Nueva york, 13 de septiembre de 2007.



